
ELA TLHOKO
· Dipotso tsotlhe di arabiwe ka Setswana..

· Araba dipotso di le PEDI fela go tswa mo dibukeng tse o di ithutileng. 

· Araba dipotso di le PEDI, e le NNGWE ya dipotso tse dikhutshwane (contextual) le e LE NNGWE ya tlhamo (Essay)go tswa mo dibukeng tse di farologaneng.

· O se ka wa araba dipotso di le pedi go tswa mo bukeng e le nngwe kgotsa wa araba dipotso di le pedi tsa mofuta o le mongwe..

· O tshwanetse go araba Karolo ya B yotlhe.


KAROLO YA  A

Araba potso e le NNGWE ya dikarabo tse dikhutswane (contextual) le e le NNGWE ya tlhamo (Essay) mo Karolong ya A

POTSO YA  1

PADI

MASAIKATEGANG A MAGODIMO – J.M.K MEKGWE.
1.1
Buisa temana e o e filweng mme o itse go araba dipotso tse di boditsweng 
kwa bofelong.


“Ga ba ga tla Matlhatso o mogolo wa kgaisano ya Lwetse. Mme jaaka gale ba bo ba swa ka pitse e le yosi, selo go twe Ten Devils.  Tsatsi leo ga bonwa metlholo e e iseng e ke e bonwe kwa lebatleng la lobelo.  Pitse ya dira diaba!  E sale go tswa kwa tshimologong, ya di phua ka dithole, Ten Devils e bataladitse meetse, e sa matle, e tsosa diletseng! Ya re mogoeletsi a bega fa e tlhotse, ya bo e segetse tse dingwe tema yae ditema.Ga go ise go ke go nne le difatlhego tse pedi tse di sedimogileng jaaka tsa banna bao ba babedi!  Ya re ba tshwanetse go ya go amogela ga tsoga sesetlana. A nna a iphopholaphophola.’  Hee, ke ne ke e subile mo, ka mo, nnyaa, ka mo, thekethe.”


1.1.1 Banna ba babedi ba go buiwang ka bona ke bomang?

1.1.2 Difatlhego tsa banna bao ba babedi di sedimosiwa ke eng?

1.1.3
Pitse e dirile diaba dife?
2x2=(4)

(2)

(2)

1.1.4
Leina la pitse e ke mang?

1.1.5
Go sa bonaleng ga thekethe go tlisitse mathata gareng ga  banna bao ba babedi.  Tlhalosa mathata a ka mela e le MENE.

1.1.6 Go raya eng gore ya di phua ka dithole?

1.1.7 Go kaya eng gore e tsosa diletseng?

1.1.8 Ka mela e le MENE bolela ka moo monna yo o neng a batlana le thekethe a neng a tshwarwa ka teng.

1.1.9 Go diragetse eng ka monna yo o batlanang le thekethe fa a se na go tshwarwa?

1.1.10 Morwa wa mongwe wa banna ba babedi ba ba beeleditseng pitse ke mang?

1.1.11 Monna yo o jabeditsweng ka thekethe o ne a nyetse mang?

Tlhopha karabo e e maleba mo dipotsong tse di latelang, mme o kwale fela A, B, C kgotsa D.

1.1.12 Rre Sehume o bolailwe ke:-

A. Ten Devils.

B. Taudiarora.

C. Moithui.

D. Lebogang.

1.1.13 Lefoko le le builweng ke Rre Sehume pele a tlhokafala ke:-

A. Matlakala.

B. Joromea Retlamoreng.

C. Rrankelenyane.

D. Nkaikela.

1.1.14 Tiro e Khuduga a feleditseng a e dira kwa bofelong ke:-

A. Borutabana

B. Bokwaledi ba dikuranta

C. Bobueledi

D. Bopodisi

1.1.15 Rrankelenyane o tlogela Sedupe a:-

A.
tsenwa.

B.
ineetse nnotagi.

C.
le moimana.

D.
ineile naga.

1.1.16 Tsala e kgolo ya ga Khuduga ke:-

A. Mmoni.

B. Neo.

C. Kgosi.

D. Mathebula.
(2)

(4)

(2)

(2)

4x1=(4)

(2)

(2)

(2)

(2)

(2)

(2)

(2)

(2)

1.1.17 Leina le Rre Sehume a neng a itsegeng ka lone ke

A. Mosweu.

B. Moithui.

C. Bra White.

D. Monamaladi.
(2)

[40]

KGOTSA


1.2
A tlhaloso ya seane se Masaikategang a Mogodimo e supegile jalo ka ditiragalo tsa padi e?

Kwala tlhamo e e ka nnang TSEBE LE HALOFO go tshegetsa karabo ya gago.
[40]

KGOTSA


POTSO 2

DIKGANGKHUTSWE

MMUALEBE – R.M. MALOPE


2.1
Buisa nopolo, mme o itse go araba dipotso tse di boditsweng kwa bofelong.


A fetsa mogopolo gore o tla  ikôpela mokgosi wa le a welwa

kwa go mosadi wa Khalambazo gaufi le nokana ya Mmamelodi gona mo Mamelodi. Ka dikgang di sa timanwe e se dinama, o ne a utlwetse fa mosadi yoo a ‘thusitse’ basetsana ba baoki ba ka tlala seatla go lemolola…

Botshelo, kana bo gakgamatsa jang!  Go tla jang gore tiragalo e ntlê-ntlê, ya gago, e e tshwanetseng go amogelwa ke motlhanka wa gago lefatshe ka meropa le dikoma, e fetoge manyaapelo mo bathong bangwe?  Bangwe o ba dira gore ba lope Moabi wa masego bosigo le motshegare go ba gopola ka tshegofatso ya thari.  Bangwe o ba dira gore ba hutse Ramasedi ka go ba nesetsa yona pula eo ya masego.  Botshelo, o tota o le bodibabotala tlhokaboelelo…”!  Tselane a itlhoa, a tlhora.  Tota lefatshe le mo utlwa eng?  A rwala ditlhako a leba Khalambazo…


2.1.1 Kwala seane se, bodiba jo bo jeleng ngwana a mmago  ka botlalo.

2.1.2 Neela tlhaloso ya seane se o se kwadileng mo go 2.1.

2.1.3 Ke mang moanelwa yo o nesetswang pula ya masego?

2.1.4 Pula ya masego ke eng?

2.1.5 Go diragetse eng ka pula ya masego?

2.1.6 Go kaya eng gore go hutsa Ramasedi

2.1.7 Tlhalosa gore manyaapelo go kaya eng?

2.1.8 Moanelwa yo o nesetswang pula ya masego o sitwa ke go itumelela tiragalo e ka ntlha ya eng?

2.1.9 O eleditswe ke mang go ya Khalambazo?

2.1.10 Moanelwa wa pula ya masego ke mogatsa mang?

2.1.11 Ke bolwetse bofe ba thobalelano bo bo fetsang batho malatsing ano?
(2)

(2)

(2)

(2)

(2)

(2)

 (2)

(2)

(2)

(2)

(2)

2.1.12 Bolwetse bo bo mo go 2.1.11 bo tsena jang mo bathong?  Neela mekgwa e le MERARO.

2.1.13 Kalafo ya bolwetse bo bo mo go 2.1.11, ke efe?

2.1.14 Khutswe e, e go ruta eng?
3x2=(6)

(2)

(2)

Tlhopa karabo e e nepagetseng mo dipotsong tse di latelang o bo o kwala fela A, B, C kgotsa D.


2.1.15 Kuranta e ne e bega lenyalo la ga

A. Mathulwe le Tselane.

B. Tselane le Moatlhodi.

C. Morongwe le Tselane.

D. Tlhagale le Mathulwe.

2.1.16 Moatlhodi o naya mogatse eng fa a sena go itse gore o mo mmeleng?

A. Ditlhare

B. Bojalwa

C. Lemao

D. Dijo

2.1.17 Rraagwe ngwana yo o imilweng ke

A. Tselane.

B. Moatlhodi.

C. Mmatshegofatso.

D. Mathulwe.

2.1.18 Moanelwa wa pula ya masego o dira tiro ya

A. borutabana.

B. botaki.

C. bodirela loago.

D. go bega dikgang.


(2)

(2)

(2)

(2)

[40]

KGOTSA


2.2
Kwala tlhamo e e sa feteng TSEBE le HALOFO ka O re tshegisa ka baditšhaba.

2.2.1
Anela diteng tsa khutswe e.

2.2.2 Kgangkhutswe e, e go ruta ka ga eng?  Naya dintlha tse di farologaneng.

2.2.3 Fa o ka nna Letona la thuto o ka rarabolola mathata a khutswe e jang?  Sedifatsa karabo ya gago ka go neela dintlha tse di maleba.
(14)

(16)

(10)

[40]

POTSO YA 3

TERAMA
DINTSHONTSHO TSA LORATO – L.D. RADITLADI

3.1
Nopolo ke eo.  E buise mme o itse go araba dipotso tse di ka fa tlase ga yona.


A:
Kalafi! Kalafi! Se ntlogele!

Fa o seyo botshelo ga se sepe,

Bo tshwana le mesumo ya phefo.

Ija! Batho ke bale ba tla kwano,

Ba tla ba taboga fela thata!

Bathusi ba rona ba fitlhile,

Mme ba fitlhetse sekate a ile, 
5


A ile ka batho ba le bararo

Lerumo le le nna le tla ntsaya, 

Ntlha ya lone ke e wela godimo.

Monate wa lefatshe sala ke ile!
10 


3.1.1. Mmui wa mafoko a a fa godimo ke mang?

3.1.2 Mmui o bua a le kwa kae?

3.1.3 Kalafi o ne a tlogela mmui ka go ya kwa kae?

3.1.4 Batho ba ba tlang ba taboga ke bomang?

3.1.5 Goreng mmui a re ke bathusi ba rona?

3.1.6 Kwala maina a batha ba BARARO ba mmui a buang ka bona.

3.1.7 Mmui o tsalana jang le batho ba babedi ba ba mo go 3.1.6?

3.1.8 Go felela jang ka mmui yo o fa godimo?

3.1.9 Ke mang yo o itsisitseng mmui ka go nnang teng ga sera sa bona?

3.1.10 Naya tlhaloso ya polelo e lerumo le le nna le tla ntsaya.

3.1.11 Go kaya eng gore monate wa lefatshe sala ke ile?

3.1.12 Neela mabaka a le MARARO a a tlisitseng batho ba bararo mo motseng o ba leng go ona.

3.1.13 Kwa gaabo mmui ke kwa kae?

3.1.14 Neela leina la motho yo o godisitseng mmui?

3.1.15 Mo temaneng e e fa godimo ntsha motlhala o o nang le

a. Tshwantshanyo.

b. Neeletsano

c.
Mothofatso
(2)

(2)

(2)

(2)

(2)

(3)

(2)

(2)

(2)

(2)

(2)

(3)

(2)

(2)

(2)

(2)

(2)

Tlhopha karabo e e maleba mme o kwale fela A, B, C kgotsa D mo dipotsong tse di latelang:

3.1.16 Tsala e kgolo ya ga Kalafi ke

a. Ponalo.

b. Mmadiphefo.

c. Kgaswana.

d.
Sebopeng
(2)

3.1.17 Ke mang yo o neng a kopiwa go bolaya Kalafi?

a. Pelaelo

b. Mophato

c. Phoi

d. Ngaka


(2)

[40]

KGOTSA


3.2
Kwala tlhamo e e sa feteng TSEBE LE HALOFO ka setlhogo se se latelang:


Sekaseka baanelwa ba bagolo ba terama e mme o bontshe gore ba tsweledisa  morero wa buka jang.
[40]

POTSO YA 4

MABOKO

SELELO SA MMOKI – M.C.D. MOGOTSI

4.1
Buisa leboko ke leo, mme o itse go araba dipotso tse di latelang.


Matšarara puong ya me ke tla a gamola,

Mme botlhoko pelong ka bo kgwela ntle

Ke le fa, ke dilemolemo ke gobelwa fela;

Gompieno molomo ke tla o tumolola.

E se re ke itoloka, lwa ntshwaela pele,

Lwa re ditonki tsa kajeno di itse go potologa kgaruuruu

Nnyaa, ke mpa ke tshwenngwa ke dikgobalo,

Mme le lemoga kgosi etsho yone e tla ntlhaloganya.

E se re lo nkgolega, lwa nthiba matlho;

Lwa boa lwa ntsenya ditshipi molomong.

Ke batla go golegwa jaaka kgomo,

Le matlho a me lo a lebale.

Ga se gore ke palelwa ke go goga,

Mme ke gakgamadiwa ke maitseo a barerui,

Ka logong ba re kgobola mekwatla,

Mme ba gagasele ba se na kutlwelobotlhoko.

Diphologolo, a re lemogeng phetogo ya nako,

Lebang, tlhabo ya letsatsi ga e tshwane le maabane,

E khibidukhibidu mme e a tshosa.

Atamelang re tseneng kgotla le fa re tla phatlaladiwa;

Maloba le teng ke tupilwe ka majwe ke tseetse photi kgang;

Ga twe nna ke susu, molosa-ditšhaba,

Mme ke ne ke bua ka go golegwa ga me,

Mme photi e nkeme nokeng ka kgomotso.
5

10

15

20




4.1.1 Kwala setlhogo sa leboko le le fa godimo.

4.1.2 Sekapuo se se dirisitsweng go lotlega molaetsa o, ke sefe?

4.1.3 Tlhalosa gore sekapuo se o se kwadileng mo go 4.1.2 se dirisiwa leng?
(2)

(2)

(2)

4.1.4 Tlhalosa bokao jwa mela e e latelang

(a) E nkeme nokeng

(b) Tlhabo ya letsatsi ga e tshwane le maabane



(c)
Ka logong ba re kgobola mekwatla

4.1.5 Phologolo e e lelang e ke efe?

4.1.6 Nopola mola mo temaneng go netefatsa karabo e o e fileng mo go 4.1.6

4.1.7 Fa phologolo, e lela e re e se tswalwe matlho, e raya eng?

4.1.8 Ntsha sekapuo se se tlhagelelang mo temaneng ya bobedi.

4.1.9 Neela leina la sekapuo seo.

4.1.10 Phologolo e e ledisiwa ke mabaka a le mantsi.  Neela a le MARARO a mabaka a a tlhagelelang mo lebokong le.

4.1.11 Phologolo e e fa godimo e ne e tsere kgang le phologolo efe?
(2)

(2)

(2)

(2)

(2)

(2)

(2)

(2)

3x2=(6)

(2)

4.1.12 Ntsha motlhala mo lebokong go netefatsa karabo ya gago ya 4.1.12

4.1.13 Kwala ponagalo ya poko e e fitlhelwang mo moleng wa bofelo.

4.1.14 Kwala morumo wa temana ya ntlha.

4.1.15 Fa o ka be o le motlhokomedi wa phologolo e o ne o tla dira eng ka selelo sa yona?

4.1.16 Kwala morumo wa temana ya bobedi.


(2)

(2)

(2)

(2)

(2)

[40]

KGOTSA


4.2
Buisa leboko mme o arabe dipotso tse di le latelang.


Lelwatle magokojane a phala tsa Borwa,

Bophadiphadi se ntekanye ke baba;

Tlhomamisang diphiri meroba,

Mme lo gakololaneng ka malwetse a lo sitela,

Mme ditlhotlha di ye madibeng a marena,

Le balwetsi mo go lona ba rena ka go taboga.

Bophadiphadi setimela se a itsamaisa;

Ke terena ya malatlha – marena ka go rothotha,

E rwele matšhwiti, o utlwa fela ka go tshega

Gonne ba ipelafatsa ka metsi koloi ba e rata,

Mme ba tiletile gare ga maphotho a bothologa,

Kooteng ba lebetse fa a tshwanetse go fetoga.

Bana ba madi a magolo ba re meago tontonyaneng e a bonala,

Meropa ditsebeng le yone e utlwala o thuma,

Mekgosi e utlwala badimo ba omana-

Mongwe a re nneela thupa ke ba loke phafa

Gonne pelo e tletse mferefere o duela ka go o kotula.

Ntlo ya loago lwa kgora le babina – dipina.

Utlwang, lewatle ke leo le a sumanka,

Tlogang, siang, ke nako ya tshutshumakgala go bua!

Mphang tsela jaanong ke a tloga,

Ke rata go lala ke bina pina go wela ka mahube a magakgala.

Ke lapile, ke bitsa batlhanka go mpoka;

Nna ngwana wa maadingwa – tsebe ke ditšhaba.
5

10

15

20


4.2.1 Kwala tlhamo ya TSEBE le HALOFO ka 

(a) diteng tsa leboko.

(b) tiriso ya dikapuo tse di mo lebokong le tlhaloso ya tsona.

(c) morumo wa leboko.


[40]

POTSO YA 5

DITLHANGWA TSA MOLOMO

NTLHABELE DINAANE – Z.S. DIPALE 

5.1
Buisa nopolo ya naane ke eo, mme o arabe dipotso tse di boditsweng morago:


Dibera tse tharo

Ga twe e rile, e le dibera tse tharo.  Tsa bo di kgaogana mo tseleng. Ya ntlha e bo e bona monna a tshotse letlhaka.  Ya le kopa gore e ya go aga ntlo ka lona.  Monna a e fa mme ya boela gae go aga ntlo.

Ya bobedi e bo e bona monna a tshotse dithobane.  E bo e di kopa go ya go aga ntlo ka tsona.  Monna a fa bera ka a bona e ya go dira tiro ya botlhokwa.

Ya boraro e bo e bona monna a le mo godimo ga karaki, a pegile ditena.  Ya kopa ditena go ya go aga ntlo.  Monna a di e neela.

Bosigo Phokojwe a bo a ya kwa ntlong ya bera ya ntlha.  A bo a feta a kokota.  Bera e bo e gana go bula.  Phokojwe a bo a futswela ntlo ya lotlhaka ka mowa.


5.1.1 Kwala thuto e e tswang mo naaneng e ka dintlha di le NNE tse di farologaneng, mme o di tshegetse ka dikao go tswa mo naaneng.

5.1.2 Ke phologolo efe e e pelotshetlha?

5.1.3 E dira eng go supa bopelotshetlha?

5.1.4 Tiro e ya bopelotshetlha le lonyatso e dira gore go felele jang ka phologolo e?

5.1.5 Fa o ne o le bera a o ne o ka aga ntlo ka dithobane kgotsa ka matlhaka?

5.1.6 Neela mabaka a le MABEDI go tshegetsa ntlha e o e kwadileng mo go 5.1.5

5.1.7 Bapisa boeleele jwa dibera tse di agileng ka matlhaka le dithobane le jwa motho yo o senang maikaelelo a a totobetseng a botshelo ka go neela dintlha tse PEDI tse di maleba.

5.1.8 Tlhalosa mafoko a:

(a) Megagaru

(b) Pepenolotswe.


4x2=(8)

(1)

(1)

(2)

(2)

2x2=(4)

2x2=(4)

(2)

(2)

5.1.9 Maikaelelo a mokwadi a go dirisa diphologolo jaaka batho mo dinaaneng ke afe?

5.1.10 Diane di dira ditiro di le dintsi.  Neela ditiro di le THARO fela.

5.1.11 Ke bomang ba ka gale ba ratang go botsana dithamalakwane?

5.1.12 Tlhalosa maele a a latelang:

(a) Go betwa ke pelo

(b) Go tlhaba mokgosi.
(2)

2x3=(6)

(2)

(2)

(2)

[40]

KGOTSA


5.2
Kwala tlhamo e e sa feteng boleele jwa TSEBE le HALOFO ka diteng tsa naane ya ga Tlholwe le Mmutle le thuto e e tswang mo naaneng e.

PALOGOTLHE YA KAROLO YA A:
[40]

2x40=[80]

80

KAROLO YA B

Karolo ya B e tshwanetse go arabiwa ke baithuti botlhe.

POTSO YA 6

TEKATLHALOGANYO

Buisa temana ke eo mme o itse go araba dipotso:


“Baya pelo, morutabana.  Tsotlhe di tla siama, di tlhamalala thwii! jaaka thupa ya moretlwa.  Ga ke re ga twe.  Ke a dumela, nnyaya, ke a itse gore di tla siama.  Baya pelo mma…”  Mogokgo a tswelela pele mme a fapogile tsela ya Morongwe gotlhelele:  “Morutabana, kana maduo ale a ditlhatlhobo tsa kgweditharo a kae?  A a setse a tlhakantswe le a mangwe, go bile go bonwe maduogare a ngwana mongwe le mongwe mo setlhopheng sa gago le mo mophatong wa ntlha otlhe?  A e re o sa ntse o eme dinao jalo, o botse motlatsamogokgo Mathibe gore a fa go riana, madi a leeto la ka moso go ya dikgaisanong tsa mmino tsa sedika a phuthilwe mo baneng.  Mogolo o rongwa a eme..."


Morongwe a utlwa ditsebe tsa gagwe di lela ditshipi.  Tlhang e kete  mogokgo o leka go goga letlhaku?  Fa go sa nna jalo, a go raya gore mogokgo ga a tlhaloganye  tlalelo le bothata jo ke leng go jona?  Motho wa mosadi ke ise ke ko ke dire mo botshelong jotlhe jwa me, ke tla bona ke dirile eng tota?  Fa nka bo nkile ka dira, nka bo ke ne ka patetsa sengwenyana gongwe, se nka bong ke ithologa mokgosi ka sona puso e sa ntse e dikadika.  Totatota monna yo wa mogokgo o raya eng fa a re motho a bee pelo?  A dikgwedi di le tharo ke ntse ke e beile, ga di a lekana?  Motho a ka bo a lebala kwa a beileng pelo gona!  O bua ka ga maduo a bana, ka ga dikwalo tse di tshwanetseng go tshwaiwa le ka ga maeto a bana, ka ga maeto a bana a a sa feleng.  Nna ke a dira mme ke tsamaya fela.  

R.M. Malope, 1982:27


6.1 Kwala leina la sekapuo se, di tlhamalala thwii jaaka thupa ya moretlwa.

6.2 Morutabana yo go buiwang ka ga gagwe fa godimo ke mang?

6.3 Mogokgo o ne a batla eng mo go morutabana?

6.4 Maina a, Morongwe le Mathibe a wela mo setlhopheng sefe sa maina?

6.5 Leina le, maduogare le bopilwe ka dikarolopuo dife?

6.6 Otlhe, e wela mo karolopuong efe?

6.7 Mothusi wa mogokgo o bidiwa mang?

6.8 E ne e le nako efe ya ngwaga fa mogokgo a bua le morutabana.

6.9 Kwala polelo e ka kganetso baya pelo morutabana.
(2)

(2)

(2)

(2)

(4)

(2)

(2)

(2)

(2)

6.10 Ale ke lesupi la maemo afe?

6.11 Ntsha leetsisi mo moleng wa bobedi

6.12 Tlhalosa dipolelwana tse:

6.12.1 Go baya pelo ke go dirang?

6.12.2 A fapogile go kaya eng?

6.13 Kwala lekopanyi mo polelong e ke a itse gore di tla siama.

Mogokgo a tswelela pele mme a fapogile tsela ya Morongwe gotlhelele

6.14 Kwala sediri sa polelo e e fa godimo.

6.15 Polelo e ke ya mofuta mang?

6.16 Ntsha lediri le le LENGWE go tswa mo polelong e.

6.17 Kwala lerui la polelo e.

PALOGOTLHE YA KAROLO YA B:

PALOGOTLHE:
(2)

(2)

(2)

(2)

(2)

(2)

(4)

(2)

(2)

[40]

